
Entre o paradoxo e a
sospeita

Margarita Ledo Andién

COORDINADORA DO GEA, CATEDRATICA EMERITA DA USC

Na cultura de transferencia de cofiecemento e de recomenda-
cions a instancias responsabeis das politicas de comunicacion
que singulariza o GEA, Grupo de Estudos Audiovisuais da USC,
presentamos os materiais da xornada de traballo que titulabamos
“Perante a nova Lei do Audiovisual: andlise e perspectivas”, cele-
brada o 15 de setembro de 2022 no Auditorio da Facultade de
Ciencias da Comunicacién. Estamos diante dunha Lei que por
afectar, precisamente, dereitos de base, entendemos que reclama
a posta en comun, neste caso de instancias do ambito universita-
rio, profesional e socio-cultural, 4 volta da aplicacion préactica de
recursos materiais e legais que garantan e fagan avanzar a diversi-
dade no sector cinematografico e audiovisual.

Falabamos, no saudo da sesion de apertura, dun paradoxo e
dunha sospeita a respecto da devandita Lei Xeral de Comunica-
cién Audiovisual aprobada o 20 de xufio deste 2022 e que, con 4
anos de atraso, debera facer a transposicion da directiva europea
de servizos de comunicacion audiovisual. Lembrabamos, ase-
made, que dende febreiro pasado, en paralelo ao debate do que
ainda era un proxecto de lei, xuntdmonos e fixemos posibel un
proceso aberto de anélise, elaboracién de emendas e propostas
para que a Lei do Audiovisual camifiase cara a unha certa equi-
dade nos diferentes 4ambitos nos que intervén, nomeadamente na
oferta e acceso a series e filmes nas diferentes linguas, un proceso




que partillamos canda a Mesa de Normalizacién Lingiiistica e as
diferentes organizaciéns do sector — da producién, o guionismo
a traducién, a direccién ou a dobraxe- e mesmo ampliamos con
consultas e entrevistas a deputados de diferentes forzas represen-
tadas no Parlamento galego e espafiol.

Agora, coa lei aprobada, avaliouse o que, no concreto, a
mesma significa para un dmbito alargado, o do audiovisual, que
atinxe a formacion, a profesion e os dereitos cidadas e nacionais.
Xa que logo, a razén que con urxencia nos reunia reclamaba que
aportacions e conclusiéns se recolleran nunha publicacién, con
version ao inglés, para facela chegar a organismos e institucions
internacionais.

Entre o Paradoxo e a Sospeita situamos, naquel intre, certas
interrogantes a clarificar. Poisque, diciamos, todo indica ca unha
directiva coma a devandita, que se di pensada para garantir a
diversidade cultural e lingiiistica, na practica vai devalar cara ao
reforzo da lingua hexemonica, o espafiol. Todo indica ca unha
directiva pensada para apoiar as PEMES vai ser, na realidade, un
instrumento de recentralizacién e reforzo do oligopolio media-
tico espafiol. E todo indica que a lei aprobada estd eivada canto as
garantias de financiamento para a producién independente, que
vai anchar a fenda de xénero e mesmo que lle abre a porta & priva-
tizacion das Tv’s publicas. Unha paisaxe case que tenebrosa a atra-
vesar. Endebén, confiamos ca os contidos que agora divulgamos
axuden a entender certos mecanismos escuros.

A presenza activa do numeroso estudantado que participou
das sesiéns, o apoio técnico do persoal da Facultade para a sua
difusién en streaming, as bolseiras que acompafiaron o desen-
volvemento en sala, a coordinacién da investigadora do GEA,
M.Solifia Barreiro e as funciéns de moderacion do prof. Fernando
Redondo e da dra. Silvia Roca nas mesas especificas sobre diversi-
dade lingiiistica e sobre o estado xeral do audiovisual, foi a urdime
que nos permitiu chegar a esta publicacién. O noso agradece-
mento 4 investigadora do GEA, prof. Antia L6pez, ao catedratico
emérito da Universidade do Pais Vasco, prof. Ramén Zallo, a Mar-



cos Maceira Eiras, da Mesa pola Normalizacion Lingiiistica que
xunto con Francesc Marco Palau, da Palaforma per la Llengua, e
Paul Bilbao Sarria, de Kontseilua, conversaron sobre o audiovi-
sual como sector estratéxico do punto de vista lingiiistico, cultu-
ral e econémico e debullaron os puntos nos que a Lei non aten-
deu demandas feitas desde Galiza e outras naci6ns, secomasi a
Uxia Caride, da Asociacién Galega de Produtoras Independentes,
AGAP], a Lidia Fraga da Asociaci6n Sindical Galega de Guionis-
tas, AGAG e a Samuel Solleiro da Asociaciéon Galega de Profesio-
nais da Traducién e da Interpretacion, AGPTI polas suas achegas.

Facer medrar a aposta pola igualdade e a diferenza como pezas
mestras da construcion dun espazo de emancipacién que nomea-
mos Audiovisual nortea estes contidos. Beizon.

Santiago de Compostela, outubro de 2022




